
1 
 



2 

 

 

 

 

 

 

 

 

SCIENCEPROBLEMS.UZ 
 

ИЖТИМОИЙ-ГУМАНИТАР ФАНЛАРНИНГ 

ДОЛЗАРБ МУАММОЛАРИ 
 

№ S/1 (4) - 2024  

 
АКТУАЛЬНЫЕ ПРОБЛЕМЫ СОЦИАЛЬНО-

ГУМАНИТАРНЫХ НАУК 
 

ACTUAL PROBLEMS OF HUMANITIES AND SOCIAL SCIENCES 

 
 

 

 

 

 

 

 

 

 

ТОШКЕНТ-2024

 

  ISSN: 2181-1342 (Online) 

 Сайт: https://scienceproblems.uz 

 DOI: 10.47390/SPR1342V4SI1Y2024 
 

https://scienceproblems.uz/


3 

бўйича фалсафа доктори (PhD), доцент, 
Ўзбекистон Республикаси Президенти 

доктори, профессор, Самарқанд давлат 
университети; 

Ғайбуллаев Отабек Мухаммадиевич – фалсафа 
фанлари доктори, профессор, Самарқанд давлат 

юридик университети; 

Юнусов Мансур Абдуллаевич – филология 
фанлари номзоди, Ўзбекистон Республикаси 
Президенти ҳузуридаги Давлат бошқаруви 
академияси; 

Саидов Улугбек Арипович – филология фанлари 
номзоди, доцент, Ўзбекистон Республикаси 
Президенти ҳузуридаги Давлат бошқаруви 
академияси. 

 

12.00.00-ЮРИДИК ФАНЛАР: 

Ахмедшаева Мавлюда Ахатовна – юридик 

юридик университети; 

Эсанова Замира Нормуротовна – юридик фанлар 
доктори, профессор, Ўзбекистон Республикасида 
хизмат кўрсатган юрист, Тошкент давлат 

фанлари доктори, доцент; 

Жуманиёзова Муҳайё Тожиевна – педагогика 
фанлари доктори, доцент, Ўзбекистон давлат 
жаҳон тиллари университети; 

Ибрахимов Санжар Урунбаевич – педагогика 
фанлари доктори, Иқтисодиёт ва педагогика 
университети; 

Жавлиева Шахноза Баходировна – педагогика 

фанлари бўйича фалсафа доктори (PhD), 

Самарқанд давлат университети;  

Бобомуротова Латофат Элмуродовна - 
педагогика фанлари бўйича фалсафа доктори 
(PhD), Самарқанд давлат университети. 

 

19.00.00-ПСИХОЛОГИЯ ФАНЛАРИ: 

Каримова Васила Маманосировна – психология 
фанлари доктори, профессор, Низомий номидаги 
Тошкент давлат педагогика университети; 

Ҳайитов Ойбек Эшбоевич – Жисмоний тарбия ва 
спорт бўйича мутахассисларни қайта тайёрлаш 
ва малакасини ошириш институти, психология 
фанлари доктори, профессор 

Умарова Навбаҳор Шокировна – психология 
фанлари доктори, доцент, Низомий номидаги 
Тошкент давлат педагогика университети, 
Амалий психологияси кафедраси мудири; 

Атабаева Наргис Батировна – психология 
фанлари доктори, доцент, Низомий номидаги 
Тошкент давлат педагогика университети; 

Шамшетова Анжим Карамаддиновна – 
психология фанлари доктори, доцент, 
Ўзбекистон давлат жаҳон тиллари 
университети; 

Қодиров Обид Сафарович – психология фанлари 
доктори (PhD), Самарканд вилоят ИИБ Тиббиёт 
бўлими психологик хизмат бошлиғи. 

 

22.00.00-СОЦИОЛОГИЯ ФАНЛАРИ: 

Латипова Нодира Мухтаржановна – социология 
фанлари доктори, профессор, Ўзбекистон 
миллий университети кафедра мудири; 

Сеитов Азамат Пўлатович – социология фанлари 
доктори, профессор, Ўзбекистон миллий 
университети; 

Содиқова Шоҳида Мархабоевна – социология 
фанлари доктори, профессор, Ўзбекистон 
халқаро ислом академияси. 

 

23.00.00-СИЁСИЙ ФАНЛАР 

Назаров Насриддин Атақулович –сиёсий фанлар 
доктори, фалсафа фанлари доктори, профессор, 
Тошкент архитектура қурилиш институти; 

Бўтаев Усмонжон Хайруллаевич –сиёсий фанлар 
доктори, доцент, Ўзбекистон миллий 
университети кафедра мудири. 

 

ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 
йил 30 ноябрдаги 327/5-сон қарори билан тарих, иқтисодиёт, фалсафа, филология, юридик ва 
педагогика фанлари бўйича илмий даражалар бўйича диссертациялар асосий натижаларини чоп 
этиш тавсия этилган илмий нашрлар рўйхатига киритилган. 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

mailto:scienceproblems.uz@gmail.com

XIX аср охири – XX аср бошларидаги Марказий Осиё халқлари тарихини илмий 

асосда батафсил тадқиқ этишда Фарғона водийси халқлари тарихини, ушбу 

минтақадаги аҳоли этник тарихи, манбалари билан боғлиқ масалаларни ўрганиш 

долзарб масалалардан бири ҳисобланади. Бунда мазкур илмий мавзуга доир Фарғона 

водийсида яшаб келган ва ўрганилаётган даврда минтақа сиёсий ҳаётида муҳим роль 

ўйнаган яъни, Қўқон хонлиги ҳукмдорлари мансуб бўлган минг ўзбек уруғи тарихи, бу 

мавзуни ёритган манбалар устидаги тадқиқотлар ҳам муҳим аҳамиятга эга. Чунки 

шунда биз 92 ўзбек уруғ-қабилавий таркибидан жой олган мазкур этник гуруҳнинг 

Фарғона водийсида ўрнашиши, сиёсий саҳнага келгунга қадар ижтимоий 

муносабатлари ва сиёсий ҳокимиятга келиши билан боғлик масалалар тўғрисида 

кенгроқ тасаввурга эга бўлиш мумкин. 

Марказий Осиё, жумладан Фарғона водийси тарихига оид қатор тарихий 

манбаларда минтақада яшаган халқларнинг сиёсий, ижтимоий- иқтисодий ва маданий 

ҳаёти ҳақида маълумотлар берилган. Айнан мазкур маълумотлар қаторида, Марказий 

Осиё халқлари тарихида муҳим роль ўйнаган йирик ўзбек уруғ-қабилаларидан бири 

минглар тарихига оид баъзи маълумотлар учрайди. Гарчи бу маълумотлар қисқа 

бўлсада, ўша давр водий аҳолисининг жумладан, минг ўзбек уруғининг ҳаёти, этник 

хусусиятлари ҳақида тасаввурга эга бўлиш имконини беради. Аввало шуни таъкидлаб 

ўтиш ўринлики, минглар этник гуруҳи Марказий Осиё туркий халқларини 

шаклланишида фаол иштирок этган уруғ-қабилалардан бўлиб, минглар кўплаб 

манбаларда зикр қилинган. Бундай манбалар сирасига қўлёзма ва нашр этилган 

тарихий манбалар, даврий матбуот материаллари ва илмий тадқиқотчилар асарларини 

мисол келтириш мумкин.  

Ушбу этник гуруҳ ҳақида дастлабки муҳим маълумотларни берувчи манбалардан 

бири фарғоналик мулла Сайфиддин Ахсикентий ва унинг ўғли Нур (ёки Наврўз) 

томонидан битилган XVI асрга оид “Мажмуаи ат- таворих” (“Тарих жамланмаси”) асари 

ҳисобланади. Муаллифлар “Таворихи Моғолия” ва “Таворихи зубдат ал-Башар” 

қўлёзмаларига асосланиб XIV аср охири ва XVI аср бошидаги Косондаги ижтимоий-

сиёсий жараёнлар, шайхлар табақаси ҳаёти, энг асосийси бу манбада Марказий Осиё 

халқлари шаклланишида муҳим роль ўйнаган 92 ўзбек уруғ-қабилалари ҳақида 

жумладан, минглар қаторида, юз, қирқ, жалойир, сарой, қўнғирот ва бошқа кўплаб уруғ-

қабилалари тўғрисидаги маълумотлар ўрин олган [10; 28-б]. Бугунги кунда бу асарнинг 

Москва, Санкт-Петербург, Бишкек ва бошқа жойларда сақланаётган 6 та нусхаси маълум. 

Шундай қимматли манбалардан яна бири “Насабномайи ўзбек” ҳисобланади. 

Тадқиқотчи Ҳ. Дониёровни таъкидлашича асарнинг Жомбой, Ургут, Булунғур, Каркез 

(Ғаллаорол), Боёвут каби кўплаб нусхалари мавжуд. Бу ўринда “Асомийи наваду ду 

фирқайи ўзбек” (“Тўқсон икки ўзбек фирқасининг номлари”) номли қўлёзма манбаси 

ҳам муҳим аҳамиятга эга [11; 183-б; 132-133-б]. Эътиборли томони бу манбаларда 

келтирилган туркий уруғ-қабила номлари Марказий Осиёдаги деярли барча этнослар 

таркибида мавжуд эди. Бу жиҳатдан ушбу манбалар минтақа халқлари этногенези 

масаласи тадқиқида катта аҳамият касб этишини тасдиқлайди.  

Фарғона водийси минглари тўғрисидаги муҳим манбалардан яна бири бу XIX 

асрда яшаган Қўқонлик тарихчи Аваз Муҳаммад Мулла Муҳаммад Аттор Ҳўқандийнинг 

“ Туҳфат ат- таворихи хоний” (“Тарихнинг шоҳона туҳфаси”) асари ҳисобланади. Тарихчи 

XIX асрнинг бошлари – 70 йиллари оралиғида Қўқон хонлиги ҳудудида яшаган. Муаллиф 

ўз асарида Қўқон хонлигининг XVI асрдан XIX асргача бўлган тарихи, савдо-сотиқ, бозор 

муносабатларига оид қизиқарли маълумотлар қаторида туркий қабилалари, хусусан 92 

ўзбек уруғи рўйхатида келтирилган юз, қирқ, ўнг, ўнгажит, жалоир, қўнғирот ҳамда 

минг ўзбек уруғи тўғрисида ҳам муҳим маълумотлар берган [9; 1-б].  

Минг уруғи тарихини ўрганишда “Қитмир” ёки айрим адабиётларда “Китмир” 

номи билан танилган қўлёзма манбанинг ҳам ўрни муҳимдир. Бу манба, ундаги ўзбек 

уруғларининг рўйхати 1963 йил Жиззах вилоятининг Ғаллаорол туманида топилган 

бўлиб, унда “Тўқсон икки бов ўзбек уруғининг баёни” келтирилган. Ушбу рўйхат 

тадқиқотчи X. Дониёров томонидан 1968 йил “Гулистон” журналининг 11-сонида эълон 

қилинган.  

Минг ўзбек уруғи ҳақида айрим архив манбаларида ҳам муҳим маълумотлар 

мавжуд. Жумладан, XX аср бошида Бухоролик олим Садр Зиё ўзбек уруғлари яъни, 

манғит, юз, қирқ, найман, хитой, қипчоқ, баҳрин, бурқут, минг уруғлари тўғрисида 

маълумотлар беради. Эътиборли томони у бу мавзуга оид муҳим архив манбасининг ўзи 

тўғрисида ҳам қимматли маълумотларни ёзиб қолдирган [12; 229-б; 231-б].  

Ўзбек уруғ-қабилалар тўғрисидаги манбаларни йиғиш билан шуғулланган А.А. 

Диваев Тошкент вилоятидан муҳим маҳаллий манбаларни тўплайди, ҳужжатларни 

илмий нашрга тайёрлаб “Туркестанский ведомости” газетасида нашр этади. Жумладан, 

у ўзбек уруғлари қўнғирот, минг, жуз, қирқ, ўнгут, жалоирлар ҳақида муҳим 

маълумотларни бериб ўтган [5; 1-б].  

Марказий Осиё халқлари тарихи билимдони Ч. Валихонов тадқиқотларини ҳам 

шу мавзудаги муҳим изланишлар маҳсули деб айтиш мумкин. Хусусан, у ўз асарида 

туркий минг қўнғирот, юз, қирқ, ўнгачи, жалойир, сарой уруғ-қабилалар хусусида 

маълумот берган [2; 553-б]. Минг ўзбек уруғи Марказий Осиё, шу жумладан Фарғона 

водийси сиёсий ҳаётида муҳим роль ўйнаган бўлиб, ушбу этник гуруҳ тўғрисида хилма-

хил маълумотлар берилган.  

Минг ўзбек уруғи тўғрисидаги манбалар таҳлили ушбу этник гуруҳнинг ўрта 

асрлардаги миграцияси, этник хусусиятлари ҳақида ҳам муҳим хулосалар қилишга 

имкон беради. Чунончи, минг этник гуруҳини Мовароуннаҳр, жумладан Фарғона 

водийсига кириб келиши хусусида ҳам ушбу манбаларга таянган ҳолда айрим 

мулоҳазаларни билдириш мумкин. Жумладан, таниқли тадқиқотчи А. Асқаров ХIV-ХV 

асрлардаёқ Дашти Қипчоқдан Мовароуннаҳрга туркий чорвадор уруғ-қабилалар 

жалойир, орлот, найман, манғит, қўнғирот, минг, қушчи ва бошқа уруғ-аймоқлар кириб 

келганлигини таъкидлайди [1 ; 378-б]. Бундай тарихий жараёнда табиий миграциялар 

асосий роль ўйнаган. Бу жараён бир неча асрлар давомида юз берган. Хусусан, Фарғона 

водийсида узоқ йиллар илмий изланишлар олиб борган С.С. Губаева ўзбек уруғ-

қабилаларидан қарлуқ, яғмо, чигил, ашпар, халач, чоғроқ, қовчин, жалоир, барлос, 

найман, хитой, қирқ, чурос, қанғли, бахрин, норин, тоғой, дуғлат, утарчи, арғун, балиқчи, 

мингларни Фарғона водийсида истиқомат қилган деб кўрсатади [4; 49-60-б]. Уни 

таъкидлашича, ушбу номлари келтирилган қабилаларнинг катта қисми Фарғона 

водийси шароитида Дашти Қипчоқ ўзбеклари кўчиб ўтгунга қадар ўтроқлашиб бўлган 

эди [3; 31-32-б].  



SCIENCEPROBLEMS.UZ-Ижтимоий-гуманитар фанларнинг долзарб муаммолари № S/1(4) – 2024  

 

20 

Ушбу мулоҳазани баъзи маҳаллий фольклор манбалардаги маълумотлар ҳам 

тасдиқлайди. Жумладан, Олтин Бешик ривоятига кўра 1512 йилда Бобур Самарқанддан 

Фарғона орқали Ҳиндистонга кетиши пайтида ҳомиладор хотинларидан бирини 

хизматкор ва зийнатланган бешик билан қолдиришга мажбур бўлади. Бу ҳудудда эса 

мазкур даврда яримўтроқ ўзбек уруғларидан қирқ, қипчоқ, қирғиз, минглар истиқомат 

қилган. Кейинроқ малика фарзанд кўргач, уни фарзанди ва ўзи минг уруғи овулига 

жойлаштирилган. Унга Олтин Бешик исми берилган. Олтин Бешик вояга етгач ҳар бир 

қабиладан бир қизга уйланади. Унинг минг уруғидан бўлган катта хотини ўғил фарзанд 

кўради ва унга Тангриёр деб исм қўйилган. Олтин Бешик 1545 йилда вафот этади. У бий 

унвонида минг қабила сардори бўлиб етишади. Ушбу фактлар ҳали илмий жиҳатдан 

тўла ўз тасдиғини топмаган бўлсада, ундаги минг этник уруғининг шайбонийлар 

келгунга қадар ҳам водийда ўрнашганликларига доир маълумотлари биз учун муҳим 

аҳамиятга эга.  

Водий мингларининг этник хусусиятлари тўғрисида фикр билдирадиган бўлсак, 

дастлаб улар ҳам Дашти Қипчоқдан келган бошқа туркийгўй кўчманчи қабилалар 

сингари туркий тилнинг қипчоқ ва ўғиз лаҳжасида сўзлашган десак хато бўлмайди. 

Мовароуннаҳр тубжой туркийгўй аҳолиси эса қарлуқ-чигил лаҳжасида сўзлашганлар. 

Кейинчалик қипчоқ ва ўғиз лаҳжаларида сўзлашувчи қабилалар, шу жумладан, минглар 

ҳам ўтроқ ҳаётга ўтганлар ва маҳаллий тубжой аҳоли билан аралашиб, қоришиб 

кетадилар. Улар ҳам Мовароуннаҳрнинг барча қадимий туркий қавмлари каби қарлуқ-

чигил лаҳжасида сўзлашишга ўтадилар. Уларнинг қиёфаси ҳам Дашти Қипчоқ 

ўзбекларининг антропологик типи каби жанубий Сибир типини эслатиши табиий эди. 

Улар Ўрта Осиё аҳолисига қоришиб кетиши натижасида маҳаллий ўзбеклар 

антропологик қиёфасида мўғулбашара этник гуруҳлар қатлами қалинлашди. Шунга 

қарамай улар шаклланган ўзбек халқини, жумладан водий аҳолиси этник таркибини, 

қиёфасини ўзгартириб юбора олмаган. 

Тарихий манбаларда минг ўзбек уруғига мансуб аҳоли вакиллари Қўқон шаҳри 

атрофидаги Деҳқонтўда, Тарғова, Чомошбий, Пиллахона, Жоникент, Тўқайтепа, Пиртак, 

Тепақўрғон, Қайнар, Сарой, Тўрайғир қишлоқларида истиқомат қилганлари акс этган [8; 

165-166-б].  

Шу ўринда таъкидлаш ўринлики, уларнинг бадавлат табақаси вакиллари ХVI – 

ХVIII асрларда Мовароуннаҳрда ўз қабилавий этник номларини сақлаб қолган ҳолда, 

яримўтроқ ҳаёт кечирганлар. Кўчманчи ўзбекларнинг давлатманд аслзодалари 

шаҳарларга жойлашдилар ва мамлакат сиёсий ҳаётида ҳукмронликни қўлга киритиб, 

маҳаллий аҳоли билан аста-секин қариндошлашиб, ўтроқ ҳаёт кечира бошлаганлар. 

Жумладан, ХVIII аср бошида Фарғона водийсида минг ўзбек уруғи вакиллари 

бошқа уруғларга нисбатан мавқейи юқори бўлиб, улар томонидан Қўқон хонлигига асос 

солинади. Бу тарихий воқеа-ҳодисалар тафсилотлари тарихий манбаларда ҳам ўз 

аксини топган.  

Бу минтақада улар сиёсий ҳаётда фаол роль ўйнаганлигини тарихий манбалар 

тасдиқлайди. Тарихчи Мулла Олим Маҳдумҳожининг “Тарихи Туркистон” асарида 

қуйидаги маълумотлар берилган: “Тарғовага Жанкат, Пилахон, Тўфонтепа, Партак, 

Тепақўрғон, Қайнар ва бошқа жойларнинг оқсоқол, аслзода одамлари тўпланиб, 

Ашурбекнинг ўғлини хон қилиб сайлашга қарор қилдилар.» Демак ХVIII аср бошида 

ушбу қишлоқлар аҳолисини бизнингча асосан ўтроқлашган минг ўзбек уруғи вакиллари 

ташкил этар эди. Минг уруғининг етакчи оқсоқоли Ашурқулибийни сиёсий ҳокимиятга 

келиши тўғрисида тарихчи Мирза Олим Мушрифнинг “Ансоб ус-салотин ва таворих ул 

ҳавоқин” асарида қуйидаги маълумотларни учратамиз: “... Ҳалойиқни иттифоқи билан 

Ашурқули оталиқ отасини маснадиға ўлтирди. Бир неча йил ҳукумронлик қилиб, 

оламдин ўтди. Андин Шоҳруҳбий ёдгор қолди. Тахти салтанатда ўлтириб ўн уч йил 

подшолиғ қилиб, қирқ ёшда оламдан ўтди” [7; 7-б]. Шунингдек бундай маълумотлар 

Исъҳоқхон Ибратнинг “Фарғона тарихи” асарида ҳам келтириб ўтилган. Жумладан, : “... 

Шахруххон асрида хонлик шуҳрати бутун бўлиб, Ҳўқанд пойтахт ўлиб, ўзидан ҳазрати 

Одамгача насабини исбот қилуб, муассиси салтанат бўлиб, аждоди хавоқини Хўқанд 

катта муассаси тибён бўлган экан”.  

Мазкур даврда Фарғона водийсидаги минг ўзбек уруғининг мавжуд нуфузи 

тўғрисида аниқ маълумот олиш мушкул. Чунончи, аҳоли нуфузи тўғрисида юртимизда 

дастлабки ёзма маълумотлар юзага келган ХIХ асрга келганда, улар ўзбек халқи 

таркибига қоришиб кетган эди. Фақат бу даврда Россия империяси Туркистон ўлкасига 

қарашли Фарғона вилоятида ХIХ асрнинг иккинчи ярмида яшаган умумий аҳолининг 9,8 

% (153 780 нафари)ини яримкўчманчи, яримўтроқ ўзбеклар ташкил этганлиги 

тўғрисидаги маълумотни келтириш мумкин холос. 

Турли уруғ – қабилавий тузилишига эга бўлган яримкўчманчи ўзбекларнинг 

водийдаги умумий сони эса ўша давр статистик маълумотларига кўра 215 000 дан ортиқ 

бўлмаган [6; 62-б; 29-б]. Ушбу яримкўчманчи ўзбеклар ўз таркибида бир қатор 

субетносларни бирлаштирган бўлиб, улар орасида турк, қипчоқ, юз, минг, қурама каби 

этнографик гуруҳлар Фарғона водийсида сон жиҳатидан бошқа субетносларга 

қараганда кўпчиликни ташкил этган. 

Республикамизда минг ўзбек уруғининг вакиллари Самарқанд шаҳри атрофида, 

хусусан Ургут туманида шунингдек, Афғонистоннинг Балх шаҳри атрофларида 

ўрнашганлиги маълум. Самарқанд вилоятининг Каттақўрғон туманида Катта Минг, 

Кичик Минг, шу вилоятнинг Иштиҳон туманида ҳамда Қашқадарё вилоятининг Китоб 

туманларида Минг топонимига эга қишлоқлар учрайди. Минглар топоними билан 

аталувчи қишлоқлар Фарғона водийсининг Қўқон шаҳри атрофларида ҳам учрайди. 

Дарҳақиқат Минг топоними бугунги кунга қадар Фарғона вилояти Данғара туманида 

Катта Минглар, Кичик Минглар тарзида мавжудлиги бу фикримизни тасдиқлайди.  

Бир сўз билан айтганда, Фарғона водийси минг ўзбек уруғи тўғрисидаги манбалар 

тадқиқи Марказий Осиё халқлари тарихини ўрганишда муҳим ўрин эгаллайди. Чунки 

ушбу масалани тўғри ечими Марказий Осиёдаги халқлар этник тарихи, халқлар 

миграцияси, тарихий топонимикаси, ўзаро этномаданий алоқалари ва этнослар 

давлатчилик масалаларини кенг миқёсда тадқиқ қилинишида янги хулосаларга 

келишга олиб келади. 

